
கொண்டுள்ளான் அவன்; ஆதலின் அவனே வெறுத்து ஒதுக் குவது அழகன்று” எனக் கூறினன்.

பரத்தை பின் திரியும் ஒருவனுக்கு, மனைவியால் எந்த அளவு அன்பு இருக்கும் என்பதையும், மனேவியை வருந்த விடுத்து வேடிக்கை பார்க்கும் ஒருவன் பால் இனிமைப் பண்பு எந்த அளவு பொருந்தியிருக்கம் என்பதையும் அறிந்திருக்கும் தன்முன், பாணன், இளைஞனப் பாராட்டுவதைக் கேட்ட தோழி நகைத் தாள். இகளஞன் இனியனும் அல்லன்; அன்பு டையவனும் ஆகாது என்பதை அப்பாணனுக்கு விளங்க உரைத்து அவனே விரட்ட விரும்பினள். ஆனல் அதை வெளிப்படைச் சொற்களால் கூறுவது முறையாகாது என உணர்ந்தாள்; அதல்ை, பான! சூல்முதிர்ந்து கருவுயிர்ச்கும் காலத்தை எதிர்நோக்கிப் பெடைக்குருவி காத்திருக்க, தந்தையாம் தனகி தனக்கு வாய்க்கப் போகிறது என்ற நினைவால் உள்ளத்தில் மகிழ்ச்சி ப்ொங்கத் துள்ளு நடை போடும் சேவற்குருவி, தன் காதற்பெடை கருவுயிர்த்தற்கு ஏற்ப இனிமையுடையதாமாறு தன் கூட்டினே மாற்றி அமைக்க விரும்பிக், கூட்டினே மெத்தென ஆக்க உதவுவது கரும்பின் வெண்ணிறப் பூக்களே என அறிந்து, அக்கரும்பு விளைந்து கிடக்கும் கழனிக்கு விரைந்து சென்று. ஆங்குத் தேன் நிறைந்த தேனடைகள் பல, கருப்பங்கழிகளில் கட்டப் பெற்றிருப்பதைக் கண்டும், அதன்பால் கருத்தினைச் செலுத் தாது, அக்கரும்பின் வெண்ணிறப் பூக்களையே வாயால் கோதிக் கவ்விச் செல்லும் காட்சிச் செல்வம் மிக்கது உன் தவைனுக்குரிய நாடு’ என இளைஞன் நாட்டுவளத்தைப் பாராட்டுவாள் போல் பாராட்டி, “பாண: தித்திக்கும் தேன டைகளைக் கண்டும் அதன்பால் கருத்தினைச் செலுத்தாது, தன் பெடைக்குருவி கருவுயிர்த்தற்கேற்ற இனிய இடம் அமைக்க உதவும், கரும்பின் மணமில்லா மைைரக் கொய்வதிலேயே கருத்தினைச் செலுத்தும் பேரன்பு வாய்ந்த குருவி வாழும் ஊரில் வாழ்ந்தும், உன் தலைவனுக்கு அல்வன்புள்ளம் வாய்க்கவில்லையே; மனைவி விரும்புவதை

		 இப்பக்கம் கடைசியாக 20 மார்ச்சு 2018, 06:18 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

